
Maddə 1. Qanunun tənzimləmə sahəsi
1. Bu Qanun torpaq sahələrinə dair hüquqların sistemli və sporadik qeydiyyatı qaydasını müəyyənləşdirir, bu qeydiyyatın hüquqi əsaslarını və inzibati icraatda (prosesdə) iştirak edən tərəflərin hüquq-vəzifələrini müəyyən edir.
2. Torpaq sahələrinə dair hüquqların sistemli və sporadik qeydiyyatı ilə bağlı münasibətlər bu Qanunla, „Dövlət reyestri haqqında“ Gürcüstan Qanunu ilə və Gürcüstanın digər qanunvericilik və qanunun tabeliyində olan normativ aktları ilə tənzimlənir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 2. Qanunun məqsədi
Bu qanunun məqsədi torpaq sahələrinin tam hüquqi və kadastr məlumatlarının yaradılmasını təmin etməkdir, yəni:
a) sistemli qeydiyyat çərçivəsində torpaq sahələri üzrə bu qanunla nəzərdə tutulmuş qaydaya uyğun olaraq kadastr işləmlərinin sistemli şəkildə yerinə yetirilməsi və mülkiyyət hüququnun qeydiyyatı;
b) bütün ölkə ərazisində torpaq sahələrinə dair hüquqların bu qanunla nəzərdə tutulmuş qaydaya uyğun olaraq sporadik qeydiyyatı;
q) torpaq sahələrinin kadastr məlumatlarının onların faktiki yerləşdiyi yerə uyğunluğunun təmin edilməsi;
d) dövlət reyestrində dəqiqləşdirilməmiş kadastr məlumatları ilə qeydiyyata alınmış torpaq sahələrinin kadastr məlumatlarının Gürcüstan qanunvericiliyi ilə müəyyən edilmiş tələblərə uyğunluğunun təmin edilməsi;
e) dövlət reyestrində qeydiyyata alınmış məlumatların təkmilləşdirilməsi və onların qarşılıqlı uyğunluğunun təmin edilməsi;
v) torpaq sahələri üzərində özəl mülkiyyət hüququnun qeydiyyatının təşviq edilməsi.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 3. Terminlərin izahı
1. Bu qanunun məqsədləri üçün orada istifadə olunan terminlər aşağıdakı mənaları ifadə edir:
a) sistemli qeydiyyat – Gürcüstanın Ədliyyə nazirinin (sonradan − nazir) müvafiq ehtiyac olduqda verdiyi əmrlə müəyyən coğrafi bölgələrdə yerləşən torpaq sahələri üzrə və ya xüsusi dövlət və ictimai əhəmiyyət kəsb edən layihə çərçivəsində torpaq sahələri üzrə mülkiyyət hüququnun və qeydiyyata alınmış məlumatlarda dəyişikliyin proaktiv əsasla, bu qanunla nəzərdə tutulmuş qaydaya uyğun olaraq qeydiyyatı;
b) sporadik qeydiyyat – bütün ölkə ərazisində maraqlanan şəxsin ərizəsi və onun təqdim etdiyi qeydiyyat sənədlərinin əsasında torpaq sahəsi üzrə mülkiyyət hüququnun və qeydiyyata alınmış məlumatlarda dəyişikliyin bu qanunla nəzərdə tutulmuş qaydaya uyğun olaraq qeydiyyatı;
q) xüsusi dövlət və ictimai əhəmiyyət kəsb edən layihə – Gürcüstan Hökumətinin fərdi inzibati-hüquqi aktı ilə müəyyən edilmiş xüsusi dövlət və ictimai əhəmiyyət kəsb edən layihə çərçivəsində həyata keçiriləcək tədbirlər toplusu, hansılar ki sistemli qeydiyyat üçün bu qanunla müəyyən edilmiş qaydada həyata keçirilməlidir;
d) xüsusi dövlət və ictimai əhəmiyyət kəsb edən layihəni həyata keçirən – Gürcüstan Hökumətinin fərdi inzibati-hüquqi aktı ilə müəyyən edilmiş subyekt;
e) torpaq sahəsi – kənd-təsərrüfatı təyinatlı torpaq sahəsi və ya qeyri-kənd-təsərrüfatı təyinatlı torpaq sahəsi, üzərində tikili olan bina-tikili ilə (tikilmiş, tikilməkdə olan və ya sökülmüş-dağılmış) və ya onsuz;
v) kənd-təsərrüfatı təyinatlı torpaq sahəsi – otlaq, biçin, əkin (o cümlədən, çoxillik bitkilərlə tutulmuş) kateqoriyalı torpaq sahəsi və ya həyətyanı torpaq sahəsi, hansı ki kənd-təsərrüfatı təyinatı ilə istifadə edilir və ya istifadə edilə bilər, üzərində tikili olan bina-tikili ilə və ya onsuz;
z) qeyri-kənd-təsərrüfatı təyinatlı torpaq sahəsi – kənd-təsərrüfatı təyinatı olmayan torpaq sahəsi; 
t) həyətyanı torpaq sahəsi − kənd-təsərrüfatı təyinatlı torpaq sahəsi, hansı ki hüququ müəyyən edən sənədə uyğun olaraq, həyətyanı və/və ya ailə təsərrüfatının təşkili üçün verilmişdir, üzərində tikili olan fərdi yaşayış evi ilə (tikilmiş, tikilməkdə olan və ya sökülmüş-dağılmış), təsərrüfat tikilisi ilə və/və ya köməkçi tikili ilə və ya onsuz; torpaq sahəsi, hansının ki üzərində hüququ təsdiq edən sənəd tapılmır (verilməyib və ya itirilib), bundan əlavə, bələdiyyənin verdiyi arayışla təsdiqlənir ki bu torpaq sahəsi həyətyanı və/və ya ailə təsərrüfatının təşkili üçün verilmişdir və onun sahəsi aranda 1.25 hektardan, „Yüksək dağlıq regionların inkişafı haqqında“ Gürcüstan Qanununa uyğun olaraq müəyyən edilmiş yüksək dağlıq qəsəbədə isə − 5 hektardan çox deyil;
i) dövlət reyestrində qeydiyyata alınmış torpaq sahəsi − dəqiqləşdirilmiş və ya dəqiqləşdirilməmiş kadastr məlumatları ilə qeydiyyata alınmış torpaq sahəsi, hansının ki qeydiyyata alınmış məlumatlarına münasibətdə tamlıq və yanılmazlıq prezumpsiyası qüvvədədir və hansının ki üzərində mülkiyyət və vərəsəlik hüququ tanınır və təmin edilir;
k) dəqiqləşdirilmiş kadastr məlumatları ilə qeydiyyata alınmış torpaq sahəsi − torpaq sahəsi, hansının ki kadastr məlumatları dövlət geodeziya koordinat sistemində tərtib edilmiş kadastr planlaşdırma/ölçmə çertyojunun əsasında qeydiyyata alınıb və torpaq sahəsinin sərhədinin konfiqurasiyası, yeri, onun üzərində yerləşən tikililər, o cümlədən xətti tikililər, habelə servitut və ya digər hüquqi məhdudiyyətin hüdudları haqqında qrafik və mətn şəklində göstərilən dəqiq məlumatı əks etdirir;
l) dəqiqləşdirilməmiş kadastr məlumatları ilə qeydiyyata alınmış torpaq sahəsi − torpaq sahəsi, hansının ki kadastr məlumatları dövlət geodeziya koordinat sistemində tərtib edilmiş kadastr planlaşdırma/ölçmə çertyojunun əsasında qeydiyyata alınmayıb və torpaq sahəsinin sərhədinin konfiqurasiyası, yeri, onun üzərində yerləşən tikililər, o cümlədən xətti tikililər, habelə servitut və ya digər hüquqi məhdudiyyətin hüdudları haqqında qrafik və mətn şəklində göstərilən dəqiq məlumatı əks etdirmir;
m) mülkiyyət hüququnun qeydiyyatını tələb etmək hüququna malik olan şəxs – torpaq sahəsi üzərində mülkiyyət hüququnu təsdiq edən sənəd və ya torpağa qanuni sahiblik (istifadə) hüququnu təsdiq edən sənəd əsasında torpaq sahəsinə dair mülkiyyət hüququnun qeydiyyata alınmasını tələb etmək hüququ yaranmış şəxs;
n) qanuni sahib – torpağa qanuni sahibliyi (istifadəni) təsdiq edən sənəd əsasında mülkiyyətçi kimi qeydiyyata alınmasını tələb etmək hüququ yaranmış və qeydiyyat üçün müraciət edildiyi anda həmin əşyaya faktiki sahiblik edən fiziki şəxs;
o) istifadəçi – fiziki şəxs, hansı ki bu qanun qüvvəyə minənədək mülkiyyət hüququnun qeydiyyata alınmasını tələb etmək hüququna malik olan şəxslə və ya torpaq sahəsinin mülkiyyətçisi ilə formaya riayət olunmadan bağlanmış əqd əsasında torpaq sahəsinə faktiki olaraq özününkü kimi sahiblik edir;
p) bələdiyyə nümayəndəsi – bələdiyyənin meri və ya Gürcüstanın Üzvi Qanunu olan „Yerli Özünüidarəetmə Məcəlləsi“-nin 54-cü maddəsinin birinci bəndinin „a.v“ alt bəndinə uyğun olaraq bələdiyyə merinin fərdi inzibati-hüquqi aktı ilə müəyyən edilmiş, bələdiyyənin nümayəndəlik səlahiyyəti ilə təchiz edilmiş Meriyanın vəzifəli şəxsi, məmur və ya inzibati müqavilə əsasında işləyən şəxs;
j) mülkiyyət hüququnu təsdiq edən sənəd – inzibati müqavilə (qəbul-təhvil aktı və ya başqa sənəd), fərdi inzibati-hüquqi akt, məhkəmənin (arbitrajın) qanuni qüvvəyə minmiş aktı, əqd və ya digər hüquqi akt, hansı ki daşınmaz əşya üzərində mülkiyyət hüququnun qeydiyyata alınmasını tələb etmək hüququnu yaradır;
r) torpağa qanuni sahibliyi (istifadəni) təsdiq edən sənəd – 2004-cü il oktyabrın 4-dək daşınmaz əşyanın sahibi (istifadəçisi) kimi texniki inventarlaşdırma arxivində uçotu təsdiq edən arayış-xasiyyətnamə, ailə təsərrüfatı kitabından çıxarış, bağban kitabçası, „Gürcüstan respublikasında kənd-təsərrüfatı təyinatlı torpağın islahatı haqqında“ Gürcüstan respublikasının nazirlər kabinetinin 1992-ci il 18 yanvar №48 qərarına uyğun olaraq kəndin (qəsəbənin) yerli idarəetmə orqanlarının qərarı ilə yaradılmış Torpaq İslahatı Komissiyasının tərtib etdiyi və kəndin (qəsəbənin) qurultayında (ümumi yığıncaqda) təsdiq edilmiş torpaqların bölüşdürülməsi siyahısı (sonradan − bölüşdürmə siyahısı) əlavə edilmiş torpaq ayırma planı ilə və ya onsuz, kənd-təsərrüfatı təyinatlı və ya qeyri-kənd təsərrüfatı təyinatlı torpaqdan istifadə üçün vergi ödəyicilərinin siyahısı (sonradan − vergi siyahısı), dövlət və ya yerli özünüidarəetmə və idarəetmə orqanlarının verdiyi torpaq sahəsinin bitişmə aktı və ya torpaq sahəsinin planı, məhkəmə aktı, Gürcüstanın Milli Arxivində və ya başqa inzibati orqanın arxivində qorunan sənəd (o cümlədən, mənzil sahiblərinin kitab qeydi (yazısı), torpaq kadastrı kitabının qeydi (yazısı)) əlavə edilmiş torpaq ayırma planı ilə və ya onsuz, qeydiyyat prosesi zamanı tapılan/təqdim edilən digər müvafiq sənəd;
s) torpaq sahəsinin kadastr planlaşdırma/ölçmə çertyoju – torpaq sahəsinin sərhədləri, konfiqurasiyası və yeri, habelə onun üzərində yerləşən tikililər haqqında qrafik və mətn şəklində göstərilən dəqiq məlumat, hansının ki torpaq sahəsinin faktiki yerləşdiyi yerə uyğunluğu, lazım olduqda, bələdiyyə nümayəndəsinin fərdi inzibati-hüquqi aktı ilə təsdiq edilir;
t) qeydiyyat bloku – Gürcüstan Ədliyyə Nazirliyinin idarəetmə sahəsində fəaliyyət göstərən ictimai hüququn hüquqi şəxsinin − Dövlət Reyestrinin Milli Agentliyinin fərdi inzibati-hüquqi aktı ilə, xüsusi dövlət və ictimai əhəmiyyət kəsb edən layihə çərçivəsində isə – xüsusi dövlət və ictimai əhəmiyyət kəsb edən layihəni həyata keçirənin fərdi inzibati-hüquqi aktı ilə müəyyən edilmiş coğrafi bölgədə yerləşən torpaq sahələrinin toplusu;
u) torpaq sahəsinin tikinti sahəsi – torpaq sahəsinin binalarla-tikililərlə örtülmüş, tikilmiş səthinin sahəsi; 
f) möhkəm sərhəd xətti (haşiyə) – hasar, bina-tikili, torpaqda mövcud olan çoxillik bitkilər və ya digər təbii-coğrafi sərhəd, hansıyla ki torpaq sahəsinin faktiki sərhədini müəyyən etmək mümkündür; 
k) notariat mediasiyası (vasitəçiliyi) – sistemli və ya sporadik qeydiyyat zamanı özəl hüquqi davanın (mübahisənin) həllinin alternativ vasitəsi, hansını ki bu qanunla müəyyən edilmiş qaydada bir və ya birdən çox vasitəçi notarius idarə edir;
g) vasitəçi notarius – bu qanunun 19-cu maddəsində nəzərdə tutulmuş tələblərə cavab verən və davalı (mübahisə edən) tərəflər arasında danışıqlar aparan notarius;
ğ) faktların konstatasiyası – halları sübut etmək üçün faktiki hallar haqqında mövcud vəziyyətin Gürcüstan qanunvericiliyi ilə müəyyən edilmiş qaydada əks etdirilməsi.
2. Bu qanunda istifadə olunan digər terminlər „Dövlət reyestri haqqında“ Gürcüstan Qanununa və digər qanunvericilik aktlarına və qanunun tabeliyində olan normativ aktlara uyğun olaraq izah (şərh) edilir.
Gürcüstanın 22 dekabr 2016-cı il tarixli qanunu №192 - veb-səhifə, 30.12.2016-cı il.
Gürcüstanın 26 iyul 2017-ci il tarixli qanunu №1253 - veb-səhifə, 29.07.2017-ci il.
Gürcüstanın 25 iyun 2019-cu il tarixli qanunu №4858 – veb-səhifə, 02.07.2019-cu il.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 15 iyul 2020-ci il tarixli qanunu №7021 – veb-səhifə, 28.07.2020-ci il.
Maddə 4. Qeydiyyat orqanının səlahiyyətləri
1. Gürcüstan Ədliyyə Nazirliyinin (sonradan − Ədliyyə Nazirliyi) idarəetmə sahəsində fəaliyyət göstərən ictimai hüququn hüquqi şəxsi − Dövlət Reyestrinin Milli Agentliyi (sonradan – Agentlik) öz təşəbbüsü ilə:
a) qeydiyyat sənədlərini axtarır və sistemləşdirir;
b) sistemli qeydiyyatın məqsədləri üçün nazirin əmri ilə müəyyən edilmiş coğrafi bölgələrdə, habelə xüsusi dövlət və ictimai əhəmiyyət kəsb edən layihə çərçivəsində: torpaq sahələrinin kadastr təsvirini və görülən işin nəticələrinin sənədləşdirilməsini həyata keçirir - əgər xüsusi dövlət və ictimai əhəmiyyət kəsb edən layihəni həyata keçirən Agentlikdirsə;
q) daşınmaz əşyalara dair hüquqların reyestrində kadastr məlumatlarında dəyişikliyin qeydiyyata alınmasını həyata keçirir; 
d) sistemli qeydiyyat çərçivəsində faktların konstatasiyası məqsədilə, Ədliyyə Nazirliyinin idarəetmə sahəsində fəaliyyət göstərən ictimai hüququn hüquqi şəxsinə − Milli İcra Bürosuna müraciət edir;
e) dövlət reyestrində qeydiyyata alınmış məlumatların təkmilləşdirilməsini və onların qarşılıqlı uyğunluğunu təmin edir;
v) bu qanunla ona verilmiş digər səlahiyyətləri həyata keçirir. 
2. Agentlik qeydiyyat prosesini başladıqdan 4 iş günü müddətində iş üçün mühüm əhəmiyyət kəsb edən bütün lazımi sənədləri/məlumatları digər inzibati orqandan/səlahiyyətli şəxsdən tələb etməyə və ondan müvafiq cavab alana qədər qeydiyyat prosesinin gedişatı haqqında qərar qəbul etməyə borcludur.
3. Agentlik digər inzibati orqandan/səlahiyyətli şəxsdən bütün cavabları aldıqdan sonra 4 iş günü müddətində qeydiyyat prosesi ilə bağlı müvafiq qərar qəbul etməyə borcludur.
4. Tələbin (sorğunun) digər inzibati orqana/səlahiyyətli şəxsə verildiyi vaxtdan 15 təqvim günü müddətində ondan cavab alınmadıqda, Agentlik müvafiq sənədin/məlumatın ötürülməsi tələbi ilə inzibati orqana/səlahiyyətli şəxsə təkrar müraciət edir. Təkrar göndərilmiş tələb (sorğu) ünvanına çatdırıldıqdan sonra 10 təqvim günü ərzində ondan cavab alınmadıqda, Agentlik işdə olan sənədlərə/məlumatlara əsasən 4 iş günü müddətində qərar qəbul edir. Bu qayda bələdiyyə orqanına müraciətə şamil edilmir.
5. Məktubun/vəsatətin bələdiyyə orqanına təqdim edilməsindən sonra 3 ay ərzində onun Agentliyə cavab verməməsi, Gürcüstanın Ümumi İnzibati Məcəlləsinin 177-ci maddəsinin 2-ci hissəsinə uyğun olaraq, inzibati-hüquqi aktı verməkdən (dərc etməkdən) imtina sayılacaq və Gürcüstan qanunvericiliyi ilə müəyyən edilmiş qaydada şikayət ediləcək. Bu halda Agentlik işdə olan sənədlərə/məlumatlara əsasən qərar qəbul edir. Agentlik yekun qərar qəbul etməzdən əvvəl, maraqlanan şəxsə onun hüquqlarını və bələdiyyənin müvafiq tələbi təmin etməkdən imtinasını şikayət etmək qaydasını yazılı şəkildə izah etməyə borcludur.
6. Sistemli qeydiyyatın coğrafi bölgəsində yerləşən, özbaşına zəbt olunmuş torpaq sahəsi üzərində mülkiyyət hüququnun tanınmasını Agentlik təmin edir. Mülkiyyət hüququnun tanınması qaydası nazirin əmri ilə təsdiq edilmiş „Dövlət reyestri haqqında“ təlimatla müəyyən edilir (sonradan − təlimat).
7. Agentlik sistemli qeydiyyatın coğrafi bölgəsində mülkiyyət hüququnu tanımaq səlahiyyətinə malikdir, „Fiziki və özəl hüququn hüquqi şəxslərinin sahibliyində (istifadəsində) mövcud olan torpaq sahələri üzərində mülkiyyət hüququnun tanınması haqqında“ Gürcüstan Qanununun 2-ci maddəsinin „q“ alt bəndində nəzərdə tutulmuş torpaq sahəsi istisna olmaqla, habelə özbaşına zəbt olunmuş kənd-təsərrüfatı təyinatlı torpaq sahəsi üzərində (biçinlik, əkinlik (o cümlədən, çoxillik bitkilərlə tutulmuş, bağlıq, bostanlıq) və ya həyətyanı kateqoriyalı torpaq sahəsi üzərində) hətta o halda da - əgər onun üzərində bina-tikili yerləşdirilməyibsə və ya maraqlanan şəxsin mülkiyyətində və ya qanuni sahibliyində olan torpaq sahəsinə bitişik (qonşu) torpaq sahəsi deyilsə. Bu halda tanınmış torpaq sahələrinin ümumi sahəsi bir fiziki şəxsə və ya ailə təsərrüfatına (ailə təsərrüfatının üzvlərinə) aranda 1.25 hektardan, „Yüksək dağlıq regionların inkişafı haqqında“ Gürcüstan Qanununa uyğun olaraq müəyyən edilmiş yüksək dağlıq qəsəbədə isə − 5 hektardan çox olmamalıdır.
8. Əgər agentlik tərəfindən tapılan və maraqlanan şəxs tərəfindən təqdim edilən digər sənədlərlə: sistemli qeydiyyatın coğrafi bölgəsində yerləşən, özbaşına zəbt olunmuş torpaq sahəsi üzərindəki binanın-tikilinin (tikilmiş, tikilməkdə olan və ya sökülmüş-dağılmış) „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanunu qüvvəyə minənədək yerləşdirildiyi şübhəsiz təsdiqlənmirsə, Agentlik maraqlanan şəxsdən əlavə olaraq ekspertiza rəyi tələb etmək səlahiyyətinə malikdir, hansı ki həmin torpaq sahəsi üzərindəki binanın-tikilinin (tikilmiş, tikilməkdə olan və ya sökülmüş-dağılmış) eyni qanunun birinci–6-cı və 8-ci maddələri qüvvəyə minənədək (2007-ci il 20 sentyabr) mövcudluğu faktını təsdiq edəcək.
9. Agentlik bu qanunla nəzərdə tutulmuş səlahiyyətləri həyata keçirmək üçün fiziki və hüquqi şəxslərlə müqavilələr bağlamaq hüququna malikdir. 
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 16 dekabr 2021-ci il tarixli qanunu №1168 – veb-səhifə, 27.12.2021-ci il.
Maddə 41. Bələdiyyə nümayəndəsinin səlahiyyətləri
1. Qeydiyyatın aparılması prosesində bələdiyyə nümayəndəsi:
a) lazım olduqda, hüququ təsdiq edən sənədlə nəzərdə tutulmuş torpaq sahəsinin və/və ya dövlət reyestrində qeydiyyata alınmış torpaq sahəsinin və torpaq sahəsinin kadastr planlaşdırma/ölçmə çertyojunda əks olunan torpaq sahəsinin identikliyini (eyniliyini) fərdi inzibati-hüquqi aktla müəyyən edir, sistemli qeydiyyat və o hal istisna olmaqla - nə vaxt ki, torpaq sahəsinin faktiki yeri qeydiyyat sənədləri əsasında şübhəsiz təsdiqlənir;
b) lazım olduqda, sistemli qeydiyyat çərçivəsində torpaq sahəsi üzərində mülkiyyət hüququnun - mülkiyyət hüququnun qeydiyyatını tələb etmək hüququna malik olan şəxsin və ya onun hüquq əvəzedicisinin adına qeydiyyata alınması tələbi ilə Agentliyə ərizə təqdim etmək səlahiyyətinə malikdir, əgər mülkiyyət hüququnu təsdiq edən sənəd/torpağa qanuni sahibliyi (istifadəni) təsdiq edən sənəd mövcuddursa/tapılmışdırsa;
q) bu qanunun 7-ci maddəsinin 9-cu bəndində nəzərdə tutulmuş halda torpaq sahəsinə təsərrüfat (ailə) üzvlərinin faktiki sahibliyini fərdi inzibati-hüquqi aktla təsdiq edir;
q1) həyətyanı və/və ya ailə təsərrüfatının təşkili üçün verilən torpaq sahəsinə dair bu qanunun 3-cü maddəsinin birinci bəndinin „t“ alt bəndində nəzərdə tutulmuş arayışı verir;
d) bu qanunla və Gürcüstanın digər qanunvericilik aktları ilə və qanunun tabeliyində olan normativ aktlarla nəzərdə tutulmuş digər səlahiyyətləri həyata keçirir.
11. Bu maddənin birinci bəndinin „a“, „q“ və „q1“ alt bəndlərinin və bu qanunun 7-ci maddəsinin 12-ci və 15-ci bəndlərinin qüvvəsi sistemli qeydiyyatın coğrafi bölgəsində sistemli qeydiyyat üçün müəyyən edilmiş müddətlə dayanır.
2. Bələdiyyə nümayəndəsi bu qanunla nəzərdə tutulmuş səlahiyyəti həyata keçirərkən inzibati icraat üçün nazirin əmri ilə təsdiq edilmiş sənədlərin formalarından (blanklardan) istifadə edir.
3. Bələdiyyə nümayəndəsinin bu qanunla nəzərdə tutulmuş səlahiyyəti - dövlətin bələdiyyəyə verdiyi səlahiyyətdir, hansının ki həyata keçirilməsinə sektoral nəzarəti Gürcüstanın Üzvi Qanunu olan „Yerli Özünüidarəetmə Məcəlləsi“ ilə müəyyən edilmiş qaydada Ədliyyə Nazirliyi həyata keçirir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 16 dekabr 2021-ci il tarixli qanunu №1168 – veb-səhifə, 27.12.2021-ci il.
Fəsil II
Torpaq sahəsinə dair mülkiyyət hüququnun qeydiyyata alınması qaydası
                                    Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 5. Torpaq sahəsinə dair mülkiyyət hüququnun qeydiyyata alınması qaydası
1. Torpaq sahəsinə dair mülkiyyət hüququnun sporadik qeydiyyatı bütün ölkə ərazisində, maraqlanan şəxsin ərizəsinin, qeydiyyat sənədlərinin və torpaq sahəsinin kadastr planlaşdırma/ölçmə çertyojunun əsasında, bu qanunla nəzərdə tutulmuş güzəştlərə uyğun olaraq aparılır.
2. Nazirin zəruri halda verdiyi əmrlə müəyyən edilmiş coğrafi bölgədə sistemli qeydiyyat Agentliyin proaktiv və sistemli şəkildə əldə etdiyi qeydiyyat sənədlərinin və elə onun proaktiv və sistemli şəkildə tərtib etdiyi torpaq sahəsinin kadastr planlaşdırma/ölçmə çertyojunun əsasında aparılır.
3. Xüsusi dövlət və ictimai əhəmiyyət kəsb edən layihə çərçivəsində torpaq sahəsinə dair mülkiyyət hüququnun sistemli qeydiyyatı xüsusi dövlət və ictimai əhəmiyyət kəsb edən layihəni həyata keçirənin proaktiv və sistemli şəkildə əldə etdiyi qeydiyyat sənədlərinin və eyni qaydada tərtib edilmiş torpaq sahəsinin kadastr planlaşdırma/ölçmə çertyojunun əsasında, bu qanunla müəyyən edilmiş qaydada və güzəştlərə uyğun olaraq aparılır.
4. Nazirin əmri ilə müəyyən edilmiş coğrafi bölgələrdə sistemli qeydiyyat işləmlərinin yerinə yetirilməsi müddətləri nazirin əmri ilə müəyyən edilir.
5. Nazirin əmri ilə müəyyən edilmiş coğrafi bölgədə yerinə yetirilən işləmlər nəticəsində mülkiyyətçinin/mülkiyyət hüququnun qeydiyyata alınmasını tələb etmək hüququna malik olan şəxsin hüququnun mövcudluğu müəyyən edilə bilməyən torpaq sahəsi 1 il müddətinə, bu qanuna və Gürcüstanın digər qanunvericilik aktlarına və qanunun tabeliyində olan normativ aktlara uyğun olaraq dövlət mülkiyyəti kimi şərti qeydiyyata alınır. Həmin müddətdə bu torpaq sahəsinə dair mülkiyyətçinin/mülkiyyət hüququnun qeydiyyata alınmasını tələb etmək hüququna malik olan şəxsin hüququ maraqlanan şəxsin ərizəsinin və qeydiyyat sənədlərinin əsasında, dövlət əmlakına dair sərəncam vermək səlahiyyəti olan orqanın razılığı olmadan qeydiyyata alınır. Göstərilən müddət keçdikdən sonra həmin torpaq sahəsi üzərində dövlətin mülkiyyət hüququ qeydiyyata alınır. 
6. Torpaq sahələrinə dair hüquqların sistemli qeydiyyat və sporadik qeydiyyat şərtləri təlimatla müəyyən edilir.

Maddə 6. Torpaq sahəsinin kadastr məlumatlarında dəyişikliyin qeydiyyatı üçün ümumi qayda
1. Sistemli qeydiyyat çərçivəsində Agentlik dəqiqləşdirilməmiş məlumatlarla qeydiyyata alınmış torpaq sahəsinin kadastr məlumatlarının dəqiqləşdirilməsini və onların dəyişikliyinin qeydiyyata alınmasını öz təşəbbüsü ilə, torpaq sahəsinin kadastr planlaşdırma/ölçmə çertyojunun əsasında, xüsusi dövlət və ictimai əhəmiyyət kəsb edən layihə çərçivəsində – xüsusi dövlət və ictimai əhəmiyyət kəsb edən layihəni həyata keçirənin müraciəti əsasında (o hal istisna olmaqla - nə vaxt ki, Agentlik özü xüsusi dövlət və ictimai əhəmiyyət kəsb edən layihəni həyata keçirəndir), sporadik qeydiyyat halında isə – maraqlanan şəxsin ərizəsi əsasında həyata keçirir, habelə bu məqsədlə başlamış inzibati icraata (prosesə) bütün maraqlanan şəxslərin cəlb olunmasını təmin edir.
2. Qeydiyyat sənədləri ilə və/və ya kadastr siyahıyaalması nəticəsində qeydiyyata alınmış kadastr məlumatlarının torpaq sahəsinin faktiki yeri ilə uyğunsuzluğu müəyyən edildikdə, Agentlik dəqiqləşdirilmiş kadastr məlumatları ilə qeydiyyata alınmış torpaq sahəsinin kadastr məlumatlarını öz təşəbbüsü ilə dəyişdirmək və bu məqsədlə başlamış inzibati icraata (prosesə) bütün maraqlanan şəxslərin cəlb olunmasını təmin etmək səlahiyyətinə malikdir.
3. Bu maddədə nəzərdə tutulmuş halda Agentlik torpaq sahəsinin qeydiyyata alınmış səhv kadastr məlumatlarını dəyişdirmək və onları əşyanın faktiki yerinə uyğunlaşdırmaq səlahiyyətinə malikdir (o cümlədən, torpaq sahəsinin qeydiyyata alınmış sahəsini azaltmaq) hətta o halda da - əgər daşınmaz əşya üzərində başqa əşyavi hüquq, öhdəlik və ya ictimai-hüquqi məhdudiyyət qeydiyyata alınıbsa və/və ya mülkiyyətçi və ya əşyavi hüququ və ya öhdəliyi olan şəxs borcluların reyestrində uçota alınıbsa.

Maddə 7. Qanuni sahiblikdə olan torpaq sahəsinə dair mülkiyyət hüququnun qeydiyyata alınması qaydası
1. Torpağa qanuni sahibliyi (istifadəni) təsdiq edən sənəd „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanununun birinci-6-cı və 8-ci maddələri qüvvəyə minənədək tərtib edilməlidir (2007-ci il 20 sentyabr).
2. Qeydiyyat prosesi çərçivəsində daşınmaz əşya üzərində mülkiyyəti/qanuni sahibliyi təsdiq edən sənədin originalını (özünü) tapmaq mümkün olmadıqda, bu qanunun 3-cü maddəsinin birinci bəndinin „j“ və ya „r“ alt bəndində göstərilən sənədin surəti də hüququ təsdiq edən sənəd kimi hesab olunur - əgər bu surət Gürcüstan Milli Arxivində, Agentliyin, bələdiyyənin və ya digər inzibati orqanın arxivində qorunursa.
3. Sporadik qeydiyyat halında qanuni sahiblikdə olan torpaq sahəsi üzərində mülkiyyət hüququ maraqlanan şəxsin ərizəsinin, torpağa qanuni sahibliyi (istifadəni) təsdiq edən sənədin və bu qanuna uyğun olaraq tərtib edilmiş torpaq sahəsinin kadastr planlaşdırma/ölçmə çertyojunun əsasında qeydiyyata alınır.
4. Sistemli qeydiyyat çərçivəsində qanuni sahibin yerinin məlum olmadığı müəyyən edildikdə - bu şəxsin mülkiyyətçi kimi tanınmasını tələb etmək hüququ haqqında məlumat, əgər qanuni sahib ölübsə və onun hüquq əvəzedicisi (xələfi) müəyyən edilə bilmirsə − ölən şəxsin hüquq əvəzedicisinin (xələfinin) mülkiyyətçi kimi tanınmasını tələb etmək hüququ haqqında məlumat dövlət reyestrində öz əksini tapır. Mülkiyyətçi kimi tanınmağı tələb etmək hüququ haqqında qeyd (yazı) - mülkiyyət hüququnu tanımağın „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanunu əsasında mümkün olduğu müddətcə qüvvədədir.
5. Sistemli qeydiyyat çərçivəsində qanuni sahib və ya onun hüquq əvəzedicisi (xələfi) mülkiyyət hüququnun qeydiyyata alınmasından imtina etdikdə, bu şəxsin mülkiyyətçi kimi tanınmasını tələb etmək hüququ haqqında məlumat dövlət reyestrində öz əksini tapır. Mülkiyyətçi kimi tanımağı tələb etmək hüququ haqqında qeyd (yazı) 3 il ərzində qüvvədədir. Qanuni sahib və ya onun hüquq əvəzedicisi (xələfi) bu müddətdə torpaq sahəsinin mülkiyyətçisi kimi qeydiyyata alınmadıqda, bu qeyd (yazı) ləğv ediləcək və torpaq sahəsi üzərində dövlətin mülkiyyət hüququ qeydiyyata alınacaq.
6. Bu maddənin 4-cü və 5-ci bəndlərində müəyyən edilmiş müddətlərdə qanuni sahib və ya onun hüquq əvəzedicisi (xələfi) ərizə əsasında torpaq sahəsinin mülkiyyətçisi kimi qeydiyyata alınır, mülkiyyətçi kimi tanımağı tələb etmək hüququ haqqında qeyd (yazı) isə dövlət əmlakına dair sərəncam vermək səlahiyyəti olan orqanın razılığı olmadan ləğv edilir.
7. Təsərrüfat üzvünün (üzvlərinin) qanuni sahibliyində (istifadəsində) olan torpaq sahəsi üzərində mülkiyyət hüququ - təsərrüfat kitabından çıxarış əsasında qeydiyyata alınır. Bu çıxarışda təsərrüfat üzvlərinin və təsərrüfatın əmlak vəziyyəti haqqında son məlumatlar olmalıdır, lakin „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanununun birinci-6-cı və 8-ci maddələrinin qüvvəyə mindiyi dövrdən gec olmayaraq (2007-ci il 20 sentyabr).
8. Təsərrüfat kitabındakı qeyd (yazı) əsasında torpaq sahəsi üzərində yalnız təsərrüfatın o üzvünün (üzvlərinin) mülkiyyət/ortaq mülkiyyət hüququ qeydiyyata alınır, hansının (hansıların) ki təsərrüfat üzvlüyü şübhəsiz (danılmaz) şəkildə təsdiqlənir.
9. Əgər 1992−2007-ci illərin arxiv qeydləri (yazıları) yalnız təsərrüfatın tərkibini müəyyən edirsə və onlarda torpağın əmlak vəziyyəti göstərilməyibsə və ya arxiv qeydlərinə (yazılarına) görə ailə təsərrüfatı üçün yalnız yaşayış evi uçota alınıbsa və torpağa dair müvafiq hüququ təsdiq edən sənəd tapılmırsa, təsərrüfat tərəfindən 20 sentyabr 2007-ci il tarixinədək faktiki zəbt olunmuş torpaq sahəsi üzərində (cəmi 0,75 hektardan çox olmayan) mülkiyyət hüququ - ailə təsərrüfatının üzvlərinin həmin torpaq sahəsinə faktiki sahibliyi bələdiyyə tərəfindən fərdi inzibati-hüquqi aktla təsdiq edildikdə qeydiyyata alınır.
10. Vergi siyahısı əsasında mülkiyyət hüququnun qeydiyyatı - vergi siyahısının son məlumatlarına əsasən həyata keçirilir, lakin „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanununun birinci-6-cı və 8-ci maddələrinin qüvvəyə mindiyi dövrdən gec olmayaraq (2007-ci il 20 sentyabr).
11. Vergi siyahısı əsasında qeyri-kənd təsərrüfatı təyinatlı torpaq sahəsi üzərində mülkiyyət hüququnun qeydiyyatı - dövlət əmlakına dair sərəncam vermək səlahiyyəti olan orqanın razılığı ilə həyata keçirilir, hansıyla ki torpaq sahəsinin müvəqqəti istifadə hüququ ilə ayrılmadığı (verilmədiyi) təsdiqlənir. 
12. Vergi siyahısı və/və ya ictimai hüququn hüquqi şəxsinin − Gəlir xidmətinin və ya Yerli özünüidarəetmə/idarəetmə (bələdiyyə) orqanının verdiyi məlumat torpaq sahəsinin hədəf təyinatını müəyyən etmirsə, torpaq sahəsi üzərində mülkiyyət hüququ bələdiyyənin fərdi inzibati-hüquqi aktı ilə müəyyən edilmiş təyinatla qeydiyyata alınır.
13. Qəbul-təhvil aktında göstərilən torpaq sahələrinin ümumi sahəsi eyni qəbul-təhvil aktında göstərilən torpaq sahələrinin ümumi sahəsinə uyğun gəlmədikdə, mülkiyyət hüququ bu sənəddə göstərilən ən böyük sahə üzrə qeydiyyata alınır. 
14. Qəbul-təhvil aktında göstərilən torpaq sahələrinin sayı, sərhəd torpaq sahələrinin mülkiyyətçiləri haqqında məlumatlar, torpaq sahələrinin həcmi (sahəsi) və/və ya torpaq sahələrinin tərəflərinin (yanlarının) ölçüləri bu qəbul-təhvil aktının sxematik planında göstərilən məlumatlara uyğun gəlmirsə və ya qeydiyyat üçün təqdim edilmiş torpaq sahələrinin sayı qəbul-təhvil aktında göstərilən torpaq sahələrinin sayına uyğun gəlmirsə - mülkiyyət hüququnun qeydiyyata alınması üçün həmin qəbul-təhvil aktında göstərilən torpaq sahəsinin və torpaq sahəsinin kadastr planlaşdırma/ölçmə çertyojunda göstərilən torpaq sahəsinin identikliyi (eyniliyi) bələdiyyə nümayəndəsinin fərdi inzibati-hüquqi aktı ilə təsdiq edilməlidir. Sistemli qeydiyyatın coğrafi bölgəsində bu torpaq sahələrinin identikliyini (eyniliyini) Agentlik müəyyən edir.
15. 2007-ci il sentyabrın 20-dək tərtib edilmiş, hüququ təsdiq edən sənəd bu qanunla müəyyən edilmiş minimum məcburi tələblərə cavab vermirsə, lakin maraqlanan şəxsin kimliyi, daşınmaz əşyanın ünvanı (şəhər, qəsəbə və yaxud kənd) və sahəsi orada göstərilibsə, bu sənəd bu qanunun 41 maddəsində müəyyən edilmiş qaydada torpaq sahələrinin identikliyini (eyniliyini) və maraqlanan şəxsin torpaq sahəsinə faktiki sahiblik etdiyini bələdiyyə nümayəndəsinin təsdiqlədiyi halda qeydiyyat üçün əsas kimi istifadə edilə bilər.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 15 iyul 2020-ci il tarixli qanunu №7021 – veb-səhifə, 28.07.2020-ci il.
Gürcüstanın 16 dekabr 2021-ci il tarixli qanunu №1168 – veb-səhifə, 27.12.2021-ci il.
Maddə 8. İstifadədə olan torpaq sahəsinə dair mülkiyyət hüququnun qeydiyyata alınması
1. Mülkiyyət hüququnun qeydiyyata alınmasını tələb etmək hüququna malik olan şəxs/mülkiyyətçi fiziki şəxs və/və ya mülkiyyətçi olan özəl hüququn hüquqi şəxsi və istifadəçi arasında formaya riayət olunmadan (şifahi və ya yazılı) bağlanmış əqdin mövcudluğu faktı tərəflər arasında imzalanmış yazılı razılaşma ilə müəyyən edilir, hansında ki tərəflərin imzalarının həqiqiliyi qanunla müəyyən edilmiş qaydada təsdiqlənir. Bu hərəkətə, Gürcüstanın Mülki Məcəlləsinin 61-ci maddəsinin 2-ci hissəsinə uyğun olaraq, əqdin yenidən bağlanması kimi baxılır.
2. Bu maddədə nəzərdə tutulmuş yazılı razılaşma və torpaq sahəsinin kadastr planlaşdırma/ölçmə çertyoju - istifadəçinin mülkiyyət hüququnun dövlət reyestrində qeydiyyata alınması üçün əsasdır.
3. Mülkiyyət hüququnun qeydiyyata alınmasını tələb etmək hüququna malik olan şəxs/mülkiyyətçi fiziki şəxs və/və ya mülkiyyətçi olan özəl hüququn hüquqi şəxsi bu qanun qüvvəyə minənədək formaya riayət olunmadan bağlanmış əqd əsasında torpaq sahəsini özgəninkiləşdirdikdə, hansını ki təsdiq etmək üçün istifadəçiyə hüququ təsdiq edən sənədin və ya „Kənd-təsərrüfatı təyinatlı torpaq üzərində mülkiyyət hüququnun ilkin qeydiyyatı ilə bağlı təxirəsalınmaz tədbirlər və Gürcüstan vətəndaşlarına qeydiyyat şəhadətnamələrinin verilməsi haqqında“ Gürcüstan Prezidentinin 1999-cu il 16 may №327 fərmanı əsasında verilən torpağın (daşınmaz əmlakın) mülkiyyət qeydiyyatı şəhadətnaməsinin originalını (özünü) verib, bu hal daşınmaz əşyalara dair hüquqlar reyestrində istifadəçinin mülkiyyət hüququnun qeydiyyata alınması üçün əsas kimi istifadə olunacaq - əgər eyni kadastr blokunda qeydiyyata alınmış ən azı 3 torpaq sahəsinin mülkiyyətçisi (mülkiyyətçiləri) və ya mülkiyyət hüququnun qeydiyyata alınmasını tələb etmək hüququna malik olan şəxs (şəxslər) həmin faktı yazılı şəkildə təsdiq edərsə (təsdiq edərlərsə) və ya əgər mülkiyyət hüququnun qeydiyyata alınmasını tələb etmək hüququna malik olan şəxs/mülkiyyətçi razılığını bildirərsə. Bu halda əqdin yenidən bağlanması tələb olunmur.  
4. Əgər bu maddədə nəzərdə tutulmuş qaydada mülkiyyət hüququnun qeydiyyatı zamanı: qeydiyyata alınacaq daşınmaz əşya barəsində və ya mülkiyyət hüququnun qeydiyyata alınmasını tələb etmək hüququna malik olan şəxs barəsində ictimai-hüquqi məhdudiyyətin qeydiyyata alınmış olduğu və ya onun borcluların reyestrində qeydiyyata alınmış fiziki şəxs olduğu müəyyən edilibsə, mülkiyyət hüququnun qeydiyyata alınmasını tələb etmək hüququna malik olan şəxsin hüququ daşınmaz əşya üzərində qeydiyyata alınır, istifadəçinin mülkiyyət hüququnun qeydiyyata alınması haqqında qərar isə Gürcüstan qanunvericiliyi ilə müəyyən edilmiş qaydada qəbul edilir.

Maddə 9. Özbaşına zəbt olunmuş torpaq
1. Sporadik qeydiyyat çərçivəsində kadastr siyahıyaalmasının nəticələrini və qeydiyyat sənədlərini müqayisə etməklə: qeydiyyat obyektinin tam və ya qismən qanuni sahiblikdə olan torpaq sahəsi olmadığı müəyyən edildikdə, Agentlik: maraqlanan şəxsin razılığı ilə, müvafiq bələdiyyənin icraçı orqanının yanında mövcud olan özbaşına zəbt olunmuş torpaq üzərində mülkiyyət hüququnu tanıyan komissiyaya (sonradan – komissiya) səlahiyyəti daxilində məsələyə baxması üçün vəsatətlə müraciət etməyə borcludur yalnız o halda - əgər torpaq sahəsində yaşayış evi (tikilmiş, tikilməkdə olan və ya sökülmüş-dağılmış) və ya qeyri-yaşayış təyinatlı bina (tikilmiş, tikilməkdə olan və ya sökülmüş-dağılmış) yerləşdirilibsə və ya əgər torpaq sahəsi maraqlanan fiziki şəxsin mülkiyyətində və ya qanuni sahibliyində olan torpaq sahəsinə bitişikdirsə (binalı və ya onsuz). 
2. Vəsatətə: torpaq sahəsinin kadastr planlaşdırma/ölçmə çertyoju, maraqlanan şəxsin identifikasiya məlumatları və sərhəd torpaq sahələrinin mülkiyyətçiləri haqqında informasiya, habelə qeydiyyat sənədləri əlavə edilməlidir.
3. Əgər maraqlanan şəxsin təqdim etdiyi və ya Agentlikdə qorunan/tapılan sənədlərlə/məlumatla şübhəsiz (danılmaz) şəkildə müəyyən edilirsə ki: qeydiyyat üçün təqdim olunan torpaq sahəsi „Fiziki və özəl hüququn hüquqi şəxslərinin sahibliyində (istifadəsində) olan torpaq sahələri üzərində mülkiyyət hüququnun tanınması haqqında“ Gürcüstan Qanununun 3-cü maddəsinin 2-ci bəndinə uyğun olaraq mülkiyyət hüququnun tanınmasına tabe deyilsə - Agentlik komissiyaya vəsatətlə müraciət etmir.
4. Bu maddənin 3-cü bəndində nəzərdə tutulmuş halda Agentliyin komissiyaya vəsatətlə müraciət etməkdən imtinası (rəddi) - mülkiyyət hüququnun tanınması tələbi ilə maraqlanan şəxsin özünün komissiyaya müraciət etmək hüququnu məhdudlaşdırmır.
5. Bu maddənin birinci bəndində nəzərdə tutulmuş halda komissiya ərizəni və müvafiq sənədləri qəbul etdikdən sonra 3 ay müddətində qərar qəbul edir. Komissiya qərar qəbul etməzdən əvvəl vəsatətin müəllifini dinləmək, habelə lazım olduqda inzibati hüquq icraatı çərçivəsində müvafiq dövlət qurumunun (orqanının) səlahiyyətli nümayəndəsini (nümayəndələrini) məsləhətləşməyə dəvət etmək səlahiyyətinə malikdir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 10. Tərəflər arasında razılıq əldə edilmədikdə torpaq sahələrinin qeydiyyata alınması qaydası
1. Torpaq sahələrinin sərhəd xəttinə (haşiyəsinə) dair tərəflər arasında razılıq əldə edilmədikdə, əgər qeydiyyata alınacaq torpaq sahələrinin digər sərhədləri və qeydiyyata alınacaq torpaq sahələrinin kadastr planlaşdırması nəticəsində əldə edilən ümumi sahəsi - hüququ təsdiq edən sənədlərdə göstərilən sahələrin cəminə uyğundursa, torpaq sahələri mübahisə (dava) edən tərəflərin ortaq mülkiyyəti kimi, bir kadastr vahidi kimi qeydiyyata alınır. Bu halda çıxarışda torpaq sahələrinin sərhəd xəttinin qeyri-müəyyənliyi haqqında məlumat öz əksini tapır, tərəflər arasında mübahisəni (davanı) isə pay hüququnun ləğvi üçün müəyyən edilmiş qaydada məhkəmə həll edir və ya tərəflərin razılaşması ilə, vasitəçi notarius həll edir.
2. İki və ya ikidən çox qeydiyyat prosesi zamanı qeydiyyat üçün təqdim edilmiş torpaq sahələrinin kadastr məlumatlarının üst-üstə düşməsi, bütün maraqlanan şəxslərin hüququ təsbit edən sənəd təqdim etmiş olmaları və torpaq sahələrinin mübahisəli (davalı) hissəsinin həcmi hər bir planlaşdırılmış torpaq sahəsinin həcmini 30 faizdən çox aşmadığı, torpaq sahələri arasında möhkəm sərhəd xəttinin yoxluğu (olmadığı) və hüququ təsbit edən sənədlərlə və/və ya dövlət reyestrində qorunan/tapılan məlumatla torpaq sahələrinin dəqiq yerini müəyyənləşdirmənin qeyri-mümkünlüyü müəyyən edildikdə, bundan əlavə, əgər tərəflər arasında notariat vasitəçiliyi həyata keçirilə bilmədisə/barışıqla tamamlana bilmədisə, hər bir torpaq sahəsi maraqlanan şəxslərin göstərdiyi sərhədlər nəzərə alınmaqla qeydiyyata alınır. Bu halda dövlət reyestrindən çıxarışlarda mübahisənin (davanın) mövcudluğu və torpaq sahələrinin mübahisəli (davalı) hissəsinin həcmləri haqqında məlumat öz əksini tapır, kadastr planında isə torpaq sahələrinin mübahisəli (davalı) hissəsi qeyd olunur. Tərəflər arasında torpaq sahələrinin mübahisəli (davalı) hissəsinin aidiyyətinə (mənsubiyyətinə) dair yaranmış mülki mübahisə (dava) məhkəməyə müraciət etmək yolu ilə həll olunacaq.
3. Sporadik qeydiyyat zamanı aparılan (cari) iki və ya ikidən çox qeydiyyat prosesi çərçivəsində qeydiyyat üçün təqdim edilmiş torpaq sahələrinin kadastr məlumatlarının üst-üstə düşməsi, bütün maraqlanan şəxslərin hüququ təsbit edən sənəd təqdim etmiş olmaları və torpaq sahələrinin mübahisəli (davalı) hissəsinin həcmi hər hansı planlaşdırılmış torpaq sahəsinin həcmini 30 faizdən çox aşdığı, torpaq sahələri arasında möhkəm sərhəd xəttinin yoxluğu (olmadığı) və hüququ təsbit edən sənədlərlə və/və ya dövlət reyestrində qorunan/tapılan məlumatla torpaq sahələrinin dəqiq yerini müəyyənləşdirmənin qeyri-mümkünlüyü müəyyən edildikdə, bundan əlavə, əgər tərəflər arasında notariat vasitəçiliyi həyata keçirilə bilmədisə/barışıqla tamamlana bilmədisə, Agentlik bütün qeydiyyat proseslərinə xitam verilməsi barədə qərar qəbul edir. Tərəflər arasında torpaq sahələrinin mübahisəli (davalı) hissəsinin aidiyyətinə (mənsubiyyətinə) dair yaranmış mülki mübahisə (dava) məhkəməyə müraciət etmək yolu ilə həll olunacaq.
4. İki və ya ikidən çox qeydiyyat prosesi zamanı qeydiyyat üçün təqdim edilmiş torpaq sahələrinin kadastr məlumatlarının üst-üstə düşməsi, bütün maraqlanan şəxslərin hüququ təsbit edən sənəd təqdim etmiş olmaları və ya qeydiyyat prosesində bütün maraqlanan şəxslərin hüququnu müəyyən edən sənədlərin tapıldığı və qeydiyyata alınacaq torpaq sahələrinin dəqiq yerini Agentlikdə mövcud olan sənədlərlə müəyyənləşdirmənin yenə də qeyri-mümkünlüyü müəyyən edildikdə, Agentlik tərəflərə mübahisənin (davanın) notariat vasitəçiliyi yolu ilə həllini təklif edəcək.
5. Əgər qeydiyyat üçün təqdim edilmiş və qeydiyyata alınmış torpaq sahələrinin kadastr məlumatları üst-üstə düşürsə, hüququ müəyyən edən sənəd qeydiyyata alınacaq torpaq sahəsi ilə əlaqədar təqdim olunubsa və ya qeydiyyat prosesi zamanı tapılıbsa, Agentlik tərəflərə mübahisənin (davanın) notariat vasitəçiliyi yolu ilə həllini təklif edəcək. Notariat vasitəçiliyi təyin edilməzdən əvvəl Agentlik qeydiyyata alınmış torpaq sahəsinin hüquqi məlumatlarının və kadastr məlumatlarının Agentlikdə qorunan sənədlərə/məlumatlara uyğunluğunu təkrar yoxlamağa borcludur.
6. Əgər bu maddənin 4-cü və ya 5-ci bəndlərində nəzərdə tutulmuş halda notariat vasitəçiliyi barışıqla tamamlana bilmədisə, Agentlik qeydiyyat prosesinə xitam verilməsi barədə qərar qəbul edir. Maraqlanan şəxslər arasında mübahisəli (davalı) torpaq sahəsinin aidiyyətinə (mənsubiyyətinə) dair yaranmış mülki mübahisə (dava) məhkəməyə müraciət etmək yolu ilə həll olunacaq.

Maddə 11. Torpaq sahəsinin qeydiyyatı üçün xüsusi şərtlər
1. Sporadik və ya sistemli qeydiyyat çərçivəsində kənd-təsərrüfatı təyinatlı torpaq sahəsinə dair hüququ təsdiq edən sənədi və kadastr siyahıyaalmasının nəticələrini müqayisə etməklə: möhkəm sərhəd xətti ilə əhatə olunmuş torpaq sahəsinin həcmi qeydiyyat sənədində göstərilən həcmi, daşınmaz əşyalara dair hüquqların reyestrində qeydiyyata alınmış sahəni və ya texniki uçot arxivinin uçot kartında göstərilən dəqiqləşdirilməmiş sahəni 15 faizdən çox olmayaraq aşdığı müəyyən edildikdə, torpaq sahəsi onun kadastr siyahıyaalması nəticəsində müəyyən edilmiş, möhkəm sərhəd xətti ilə əhatə olunmuş sahəsinə uyğun olaraq qeydiyyata alınır, o hal istisna olmaqla - əgər həyətyanı torpaq sahəsinə dair mülkiyyət hüququnun və ya bu hüquqda dəyişikliyin qeydiyyatı tələb olunubsa. Bu qayda dövlətdən və yaxud bələdiyyə orqanından satın alınmış və ya üzərindəki mülkiyyət hüququ komissiya tərəfindən tanınmış daşınmaz əşyaya şamil edilmir.
2. Sporadik və ya sistemli qeydiyyat çərçivəsində həyətyanı torpaq sahəsinə dair hüququ təsdiq edən sənədi və kadastr siyahıyaalmasının nəticələrini müqayisə etməklə: möhkəm sərhəd xətti ilə əhatə olunmuş torpaq sahəsinin həcmi qeydiyyat sənədində göstərilən sahəni, daşınmaz əşyalara dair hüquqların reyestrində qeydiyyata alınmış sahəni və ya texniki uçot arxivinin uçot kartında göstərilən dəqiqləşdirilməmiş sahəni aşdığı müəyyən edildikdə, həyətyanı torpaq sahəsinə dair mülkiyyət hüququ və ya bu hüquqda dəyişiklik onun kadastr siyahıyaalması nəticəsində müəyyən edilmiş, möhkəm sərhəd xətti ilə əhatə olunmuş sahəsinə uyğun olaraq qeydiyyata alınır.
3. Bu maddənin 2-ci bəndində nəzərdə tutulmuş halda möhkəm sərhəd xətti ilə əhatə olunmuş torpaq sahəsinin kənarındakı (arxasındakı) sahəyə dair mülkiyyət hüququ və ya bu hüquqda dəyişiklik bələdiyyənin verdiyi arayış əsasında qeydiyyata alınır, hansıyla ki bu sahənin həyətyanı və yaxud ailə təsərrüfatının təşkili üçün verildiyi təsdiqlənir. 
4. Sporadik və ya sistemli qeydiyyat çərçivəsində mülkiyyət hüququnun qeydiyyatı zamanı bu qanunun 3-cü maddəsinin birinci bəndinin „t“ alt bəndində nəzərdə tutulmuş bələdiyyənin verdiyi arayışın və 7-ci maddənin 9-cu bəndinin və bu maddənin 3-cü bəndinin əsasında qeydiyyata alınmış torpaq sahələrinin ümumi sahəsi bir fiziki şəxsə və ya ailə təsərrüfatına (ailə təsərrüfatının üzvlərinə) aranda 1.25 hektardan, „Yüksək dağlıq regionların inkişafı haqqında“ Gürcüstan Qanununa uyğun olaraq müəyyən edilmiş yüksək dağlıq qəsəbədə isə − 5 hektardan çox olmamalıdır.

Maddə 12. Torpaq sahəsinin tikinti (inşaat) sahəsinə dair mülkiyyət hüququnun qeydiyyata alınması qaydası
1. Dövlət reyestrində bina-tikili üzərində qeydiyyata alınmış mülkiyyət hüququ bu bina-tikilinin tutduğu (zəbt etdiyi) torpaq sahəsinin tikinti (inşaat) sahəsinə şamil edilir. Qeydiyyata alınmış məlumatlarda dəyişiklik - torpaq sahəsinin kadastr planlaşdırma/ölçmə çertyojuna uyğun olaraq qeydiyyata alınır.
2. Səlahiyyətli dövlət orqanı, torpaq sahəsi olmadan, yalnız bina-tikili üzərində sərəncam verdikdə, maraqlanan şəxsin mülkiyyət hüququ bu bina-tikili və onun tutduğu torpaq sahəsi üzərində, bina-tikilinin tikinti (inşaat) sahəsinə uyğun olaraq qeydiyyata alınır. 
3. Torpaq sahəsinə dair hüququ təsdiq edən sənədləri və kadastr siyahıyaalmasının nəticələrini müqayisə etməklə: bina-tikilinin sahəsinin və yaxud konfiqurasiyasının müvafiq hüquqi əsas olmadan dəyişdirilmiş olduğu müəyyən edildikdə, mülkiyyət hüququ bu bina-tikilinin tutduğu torpaq sahəsinin tikinti (inşaat) sahəsinə uyğun olaraq qeydiyyata alınır - əgər tikintinin (inşaatın) sahəsi qeydiyyat sənədində göstərilən sahəni 10 faizdən çox olmayaraq aşırsa.
4. Torpaq sahəsinin tikinti (inşaat) sahəsi qeydiyyat sənədində göstərilən sahəni 10 faizdən çox aşırsa, bina-tikilinin tutduğu torpaq sahəsinin bütün tikinti (inşaat) sahəsi üzərində mülkiyyət hüququnun qeydiyyata alınmasına - həddindən artıq zəbt olunmuş (tutulmuş) sahə üzərində Gürcüstan qanunvericiliyi ilə nəzərdə tutulmuş hüququ təsdiq edən sənəd təqdim edildikdə icazə verilir. Həddindən artıq zəbt olunmuş (tutulmuş) torpaq sahəsi üzərində hüququ təsdiq edən sənəd Agentliyə təqdim edilmədikdə - torpaq sahəsi üzərində mülkiyyət hüququ: hüququ təsdiq edən sənəddə göstərilən tikinti (inşaat) sahəsi üzərində, bu maddənin 3-cü bəndində müəyyən edilmiş icazə verilən güzəşt nəzərə alınmaqla qeydiyyata alınır.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 13. Natamam və ya bir-birinə uyğun olmayan identifikasiya məlumatlarının mövcudluğunda hüququn qeydiyyata alınması qaydası
1. Gürcüstan vətəndaşının və Gürcüstanda yaşayan əcnəbinin identifikasiyası və şəxsiyyətini təsdiq etmək üçün Ədliyyə Nazirliyinin idarəetmə sahəsində fəaliyyət göstərən ictimai hüququn hüquqi şəxsinin – Dövlət Xidmətlərinin İnkişafı Agentliyinin elektron məlumat bazasından istifadə olunur.
2. Maraqlanan şəxsin şəxsiyyətini təsdiq edən sənəddə və qeydiyyat sənədində göstərilən adlar və/və ya soyadlar bir-birinə uyğun gəlmədikdə, qərar Gürcüstanın „Dövlət reyestri haqqında“ Qanunu ilə müəyyən edilmiş qaydada qəbul edilir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Fəsil III
Sistemli qeydiyyat çərçivəsində kadastr planlaşdırma/ölçmə işləmlərinin yerinə yetirilməsi
                                     Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 14. Sistemli qeydiyyat çərçivəsində torpaq sahələrinin yerləşdiyi yerin müəyyən edilməsi və kadastr planlaşdırma/ölçmə işləmlərinin yerinə yetirilməsi qaydaları
1. Torpaq sahəsinin mülkiyyətçisinin, mülkiyyət hüququnun qeydiyyata alınmasını tələb etmək hüququna malik olan şəxsin, bələdiyyə nümayəndəsinin və yaxud müvafiq coğrafi bölgədə yerləşən digər torpaq sahəsinin mülkiyyətçisinin/mülkiyyət hüququnun qeydiyyata alınmasını tələb etmək hüququna malik olan şəxsin göstərişi əsasında torpaq sahəsinin yerləşdiyi yeri identifikasiya etmək - sistemli qeydiyyat çərçivəsində kadastr planlaşdırma/ölçmə işləmlərinə başlamaq üçün əsasdır.
2. Sistemli qeydiyyat çərçivəsində kadastr planlaşdırma/ölçmə işləmlərini yerinə yetirmək səlahiyyətinə „Dövlət reyestri haqqında“ Gürcüstan Qanununun 2-ci maddəsinin „ş“ alt bəndində müəyyən edilmiş sertifikatlı fiziki şəxs malikdir.
3. Xüsusi dövlət və ictimai əhəmiyyət kəsb edən layihə çərçivəsində kadastr planlaşdırma/ölçmə işləmlərinin başlanmasını xüsusi dövlət və ictimai əhəmiyyət kəsb edən layihəni həyata keçirən təmin edir. Qeydiyyata alınacaq daşınmaz əşyanın yerləşdiyi yerin və sərhədinin müəyyən edilməsinə (identifikasiyasına), kadastr planlaşdırma/ölçmə işləmlərinin tam yerinə yetirilməsinə və torpaq sahəsinin kadastr planlaşdırma/ölçmə çertyojunun məlumatlarının düzgünlüyünə görə xüsusi dövlət və ictimai əhəmiyyət kəsb edən layihəni həyata keçirən məsuliyyət daşıyır.
4. Mülkiyyət hüququnu təsdiq edən sənəd inzibati orqanın/vəzifəli şəxsin, yerli özünüidarəetmə/idarəetmə (bələdiyyə) orqanının iştirakı ilə verildikdə, xüsusi dövlət və ictimai əhəmiyyət kəsb edən layihəni həyata keçirən: torpaq sahəsi üzərində maraqlanan şəxsin mülkiyyət hüququnun qeydiyyata alınması haqqında ərizəni Agentliyə təqdim etmək səlahiyyətinə malikdir.
5. Lazım olduqda, torpaq sahəsinin faktiki yerini (torpaq sahəsinin bitişik torpaq sahələrinə münasibətdə sərhədlərini və konfiqurasiyasını) - müvafiq coğrafi bölgədə yerləşən digər torpaq sahələrinin mülkiyyətçiləri/mülkiyyət hüququnun qeydiyyata alınmasını tələb etmək hüququna malik olan şəxslər təsdiq edirlər.
6. Sistemli qeydiyyatın coğrafi bölgəsində hüququ təsdiq edən sənədlə nəzərdə tutulmuş torpaq sahəsinin və yaxud dəqiqləşdirilməmiş kadastr məlumatları ilə qeydiyyata alınmış torpaq sahəsinin/dəqiqləşdirilmiş kadastr məlumatları ilə qeydiyyata alınmış torpaq sahəsinin və torpaq sahəsinin kadastr planlaşdırma/ölçmə çertyojunda təsvir edilən torpaq sahəsinin identikliyini Agentlik müəyyən edir, xüsusi dövlət və ictimai əhəmiyyət kəsb edən layihə çərçivəsində isə – xüsusi dövlət və ictimai əhəmiyyət kəsb edən layihəni həyata keçirən, fərdi inzibati-hüquqi aktla.
7. Sistemli qeydiyyatın coğrafi bölgəsində bitişik torpaq sahələrinin mülkiyyətçiləri/mülkiyyət hüququnun qeydiyyata alınmasını tələb etmək hüququna malik olan şəxslər torpaq sahəsinin faktiki yerini təsdiq etməkdən imtina etdikdə və ya bitişik torpaq sahəsinin mülkiyyətçisinin/mülkiyyət hüququnun qeydiyyata alınmasını tələb etmək hüququna malik olan şəxsinin olduğu yer haqqında məlumatın mövcud olmadığı halda torpaq sahəsinin faktiki yerini - Agentlik: iş üçün mühüm əhəmiyyət kəsb edən bütün halların qiymətləndirilməsi və uzlaşdırılması əsasında, müvafiq sübutlara (dəlillərə) əsaslanaraq müəyyən edir.
8. Xüsusi dövlət və ictimai əhəmiyyət kəsb edən layihə çərçivəsində bitişik torpaq sahələrinin mülkiyyətçiləri/mülkiyyət hüququnun qeydiyyata alınmasını tələb etmək hüququna malik olan şəxslər torpaq sahəsinin faktiki yerini təsdiq etməkdən imtina etdikdə və ya bitişik torpaq sahəsinin mülkiyyətçisi/mülkiyyət hüququnun qeydiyyata alınmasını tələb etmək hüququna malik olan şəxsinin olduğu yer haqqında məlumatın mövcud olmadığı halda torpaq sahəsinin faktiki yerini - xüsusi dövlət və ictimai əhəmiyyət kəsb edən layihəni həyata keçirən: iş üçün mühüm əhəmiyyət kəsb edən bütün halların qiymətləndirilməsi və uzlaşdırılması əsasında, müvafiq sübutlara (dəlillərə) əsaslanaraq müəyyən edir.
9. Agentliyin və ya xüsusi dövlət və ictimai əhəmiyyət kəsb edən layihəni həyata keçirənin fərdi inzibati-hüquqi aktı ilə necə ki ayrı-ayrı torpaq sahələrinin, eləcə də qeydiyyat blokuna daxil olan torpaq sahələrinin və ya onların bir hissəsinin faktiki yerini birgə müəyyən etmək mümkündür.
10. Bu maddədə müəyyən edilmiş torpaq sahəsinin faktiki yerinin müəyyən edilməsi qaydası - torpaq sahəsinin faktiki yeri qeydiyyat sənədləri əsasında şübhəsiz (danılmaz) şəkildə müəyyən edildiyi halda istifadə edilmir.
11. Sistemli qeydiyyat çərçivəsində əldə edilmiş hüquq və kadastr məlumatları/sənədləri əsasında tərtib edilmiş qeydiyyat blokunun yekun planını və oraya daxil olan torpaq sahələrinin faktiki yerini - kadastr siyahıyaalmasının nəticələri kadastr xəritəsində əks etdirildikdən və ictimai tanışlıq üçün dərc edildikdən sonra, fərdi inzibati-hüquqi aktla Agentlik və ya xüsusi dövlət və ictimai əhəmiyyət kəsb edən layihəni həyata keçirən təsdiq edir.

Maddə 15. Kadastr siyahıyaalmasının nəticələrinin ictimai tanışlıq üçün təqdim edilməsi
1. Qeydiyyat blokunda kadastr planlaşdırma/ölçmə işləmləri və qeydiyyat sənədlərinin hazırlanması başa çatdıqdan dərhal sonra, kadastr siyahıyaalması nəticəsində tərtib edilmiş kadastr xəritəsi mülkiyyətçiləri/mülkiyyət hüququnun qeydiyyata alınmasını tələb etmək hüququna malik olan şəxsləri və istifadəçilərin məlumatlarını göstərməklə, ictimai tanışlıq üçün Agentliyin rəsmi veb-səhifəsində (internet saytında) (www.napr.gov.ge), xüsusi dövlət və ictimai əhəmiyyət kəsb edən layihə çərçivəsində – xüsusi dövlət və ictimai əhəmiyyət kəsb edən layihəni həyata keçirənin rəsmi veb-səhifəsində (internet saytında), habelə bələdiyyənin rəsmi veb-səhifəsində (internet saytında) (belə bir sayt varsa) və bələdiyyədə görkəmli (gözə çarpan) yerdə dərc olunur, hansı ki müvafiq qəsəbədə yaşayan şəxslərin onunla tanış olmasına imkan verəcək.
2. Maraqlanan şəxslər bu maddənin birinci bəndində nəzərdə tutulmuş kadastr xəritəsi dərc edildikdən sonra, torpaq sahəsinin kadastr siyahıyaalmasının konkret nəticələrinin təkrar yoxlanılması tələbi ilə, 1 ay müddətində Agentliyə və ya xüsusi dövlət və ictimai əhəmiyyət kəsb edən layihəni həyata keçirənə bir dəfə müraciət etmək hüququna malikdirlər. Bir aylıq müddət keçdikdən sonra hüquqlar kadastr xəritəsində göstərilən məlumatlara uyğun olaraq qeydiyyata alınır, o hal istisna olmaqla - nə vaxt ki, torpaq sahəsinin kadastr siyahıyaalmasının konkret nəticələrinin təkrar yoxlanılması davam edir.
3. Torpaq sahələrinin kadastr siyahıyaalmasının nəticələrinin ictimai tanışlıq üçün təqdim edilməsi, onların təkrar yoxlanılması və müvafiq dəyişikliklərin edilməsi qaydası təlimatla müəyyən edilir.

Fəsil IV. (çıxarılıb)
                                     Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 16. (çıxarılıb)

Fəsil V
Kənd-təsərrüfatı təyinatlı torpaq sahələrinin qeydiyyat sənədlərinin leqallaşdırılması
                                     Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 17. Kənd-təsərrüfatı təyinatlı torpaq sahələrinin qeydiyyat sənədlərinin leqallaşdırılmasının əsasları
1. Bu qanuna uyğun olaraq, kənd-təsərrüfatı təyinatlı torpaq sahələrinə dair hüquqlar Gürcüstan qanunvericiliyi ilə müəyyən edilmiş qaydada tərtib edilmiş qeydiyyat sənədləri əsasında qeydiyyata alınır. 
2. Kənd-təsərrüfatı təyinatlı torpaq sahələrinə dair verilən aşağıdakı sənədlər Gürcüstan qanunvericiliyi ilə müəyyən edilmiş qaydada tərtib edilmiş hesab olunur:
a) Torpaq İslahatı Komissiyasının verdiyi qəbul-təhvil aktı - əgər orada torpaq sahəsinin mülkiyyətçisi və sahəsi göstərilibsə və üzərinə Torpaq İslahatı Komissiyasının, bələdiyyənin və ya digər səlahiyyətli orqanın möhürü vurulubsa, qəbul-təhvil aktının verilmə ilinin orada göstərilib-göstərilməməsindən asılı olmayaraq;
b) qəbul-təhvil aktı, hansı ki Gürcüstan Respublikası Nazirlər Kabinetinin 1993-cü il 28 iyun tarixli №503 „Gürcüstan Respublikası vətəndaşlarının istifadəsinə verilmiş torpaq sahələrinə dair sənədlərin imzalanmasının tənzimlənməsi haqqında“ qərarı ilə təsdiq edilmiş formaya uyğun gəlmir, lakin bu maddənin „a“ alt bəndində nəzərdə tutulmuş tələblərə cavab verir; 
q) bağçılıq yoldaşlığının (cəmiyyətinin) verdiyi bağban kitabçası, hansında ki bağçılığın adı və torpaq sahəsinin həcmi göstərilib və üzərinə bağçılıq yoldaşlığının (cəmiyyətinin) möhürü vurulub, bağban kitabçasının verilmə ilinin orada göstərilib-göstərilməməsindən asılı olmayaraq;
d) Acarıstan Muxtar Respublikası ərazisində kooperativ kənd-təsərrüfatı müəssisəsinin işçilərinin ümumi yığıncağının və kooperativ kənd-təsərrüfatı müəssisəsinin iclasının qəbul etdiyi qərarlar, hansılar ki bələdiyyənin icra orqanı tərəfindən təsdiq edilib/təsdiq ediləcək;
e) paylama (bölgü) siyahısı əlavə edilmiş torpaq ayırma planı ilə və ya onsuz, hansı ki kəndin (qəsəbənin) qurultayında (ümumi yığıncağında) təsdiq edilməyib, lakin bələdiyyənin icra orqanı tərəfindən təsdiq edilib/təsdiq ediləcək.
3. Əgər bağçılıq yoldaşlığının (cəmiyyətinin) verdiyi bağban kitabçası Gürcüstan qanunvericiliyi ilə müəyyən edilmiş qaydada doldurulmayıbsa və ya tapılmırsa, lakin maraqlanan şəxsə müvafiq möhürlə təsdiq edilmiş və üzərində maraqlanan şəxsin adı və soyadı qeyd olunan bağ evinin layihəsi verilibsə - Agentlik mülkiyyət hüququnu bu bağçılıq yoldaşlığının (cəmiyyətinin) digər üzvləri üçün müəyyən edilmiş torpaq sahəsinin həcminin həddi (limiti) miqdarında qeydiyyata almaq səlahiyyətinə malikdir.
4. İşdə təqdim edilən sənədlər şəxsin bağçılıq yoldaşlığına (cəmiyyətinə) üzv qəbul edilməsini, üzvlük haqqını və yaxud hər aylıq üzvlük haqqını ödəməsini təsdiq etdiyi halda və ya əgər şəxs yoldaşlığın (cəmiyyətin) üzvlərinin siyahısına daxil edilibsə - bağçılıq yoldaşlığı (cəmiyyəti) tərəfindən verilmiş torpağa dair mülkiyyət hüququ bağban kitabçası olmadan qeydiyyata alınır. Bu halda Agentlik mülkiyyət hüququnu həmin bağçılıq yoldaşlığının (cəmiyyətinin) digər üzvləri üçün müəyyən edilmiş  torpaq sahəsinin həcminin həddi (limiti) miqdarında qeydiyyata almaq səlahiyyətinə malikdir.
5. Bağçılıq yoldaşlığının (cəmiyyətinin) verdiyi sənədlər əsasında mülkiyyət hüququnun qeydiyyatı üçün əlavə şərtlər təlimatla müəyyən edilir.
6. Bu qanunla: bağbanın kitabçası ilə əlaqədar müəyyən edilmiş güzəştli qaydalar bağbanın üzvlük kitabçasına da şamil edilir.
7. Mülkiyyət hüququ meyvəçilik, üzümçülük, südçülük və ya digər növ təsərrüfat tərəfindən verilmiş akt əsasında qeydiyyata alınır o halda - əgər bu aktda briqadirin və ya Torpaq İslahatı Komissiyası üzvünün imzası və möhürü varsa.

Fəsil VI
Mübahisənin (davanın) həlli üçün alternativ vasitə (Notariat vasitəçiliyi)
                                     Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 18. Notariat vasitəçiliyinin ümumi qaydası
1. Bu qanun əsasında başlanmış qeydiyyat prosesində tərəflər arasında özəl hüquqi mübahisə (dava) aşkar edildikdə, Agentlik bu mübahisəni həll etmək üçün məcburi qaydada notariat vasitəçiliyinə müraciət edir. Vasitəçi notarius tərəflərə notariat vasitəçiliyinin şərtlərini bildirir və onların razılığı ilə görüşün vaxtını və yerini təyin edir.
2. Notariat vasitəçiliyi - vasitəçi notariusa müraciət edildikdən sonra 3 həftədən gec olmayaraq başa çatdırılır. Tərəflər razılığa gələ bilmədikdə, torpaq sahəsinə dair hüquq bu qanunla müəyyən edilmiş qaydada qeydiyyata alınır.
3. Torpaq sahəsinə dair mülkiyyət hüququnun dövlət reyestrində qeydiyyatı - tərəflərin mübahisənin həlli üçün notariat vasitəçiliyinə müraciət etmək hüququnu məhdudlaşdırmır.
4. Mübahisənin spesifikliyi və mürəkkəbliyi nəzərə alınmaqla, notariat vasitəçiliyi bir və ya birdən çox vasitəçi notarius tərəfindən aparılır.

Maddə 19. Vasitəçi notariusun seçilməsi qaydası
1. Notariat vasitəçiliyi prosesi xüsusi biliyə malik olan bir və ya birdən çox vasitəçi notarius tərəfindən aparılır.
2. Vasitəçi notariusu mübahisə edən tərəflər Agentliyin tərtib etdiyi, əvvəlcədən müəyyən edilmiş vasitəçi notariusların siyahısından, qarşılıqlı razılaşma əsasında seçəcəklər. Razılaşmadıqda (fikir ayrılığı halında), vasitəçi notariusu Agentlik seçir.
3. Vasitəçi notarius kimi neytral və qərəzsiz notarius seçilir, hansı ki maraqların toqquşması halında bu barədə əvvəlcədən bəyan etməyə borcludur.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 20. Notariat vasitəçiliyi prosesi
1. Notariat vasitəçiliyinin iclası notariat bürosunda və ya vasitəçi notarius tərəfindən vasitəçilik üçün əvvəlcədən müəyyən edilmiş yerdə keçirilir.
2. Notariat vasitəçiliyi prosesi məxfidir (gizlidir). Vasitəçi notariusa notariat vasitəçiliyi prosesində tərəflərin etibar etdikləri (açdıqları) hallar barədə ondan izahat almaq yolverilməzdir, o hal istisna olmaqla - nə vaxt ki, tərəflər özləri müvafiq məlumatların açıqlanmasına razılıqlarını bildirirlər.
3. Tərəflər arasında danışıqları təşviq etmək və ümumi maraqları önə çıxarmaq məqsədilə, vasitəçi notarius tərəflərlə həm fərdi, həm də birgə görüşlər keçirir.
4. Razılıq əldə edildikdə tərəflər arasında barışıq aktı imzalanır, hansını ki tərəflər və vasitəçi notarius imzalayırlar.
5. Tərəflər razılaşmadıqda vasitəçi notarius protokolu tərtib edir, hansını ki tərəflər və vasitəçi notarius imzalayırlar.
6. Notariat vasitəçiliyi nəticəsində imzalanmış barışıq aktı torpaq sahəsinə dair hüququn qeydiyyatı üçün əsasdır.
7. Bu qanunun məqsədləri üçün notariat vasitəçiliyinin təyin edilməsinin ilkin şərtləri, Agentlik tərəfindən vasitəçi notariusların siyahısının tərtib edilməsi, vasitəçi notariusun seçilməsi və notariat vasitəçiliyinin aparılması qaydaları təlimatla müəyyən edilir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Fəsil VII
Agentliyin qərar qəbul etmə və şikayət etmə qaydası
                                     Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 21. Maraqlanan şəxslərin inzibati icraata cəlb edilməsi qaydası
1. Agentlik maraqlanan şəxslərə bildiriş göndərməklə və onların inzibati icraata cəlb edilməsi üçün bütün ağlabatan tədbirləri həyata keçirməklə onların inzibati icraata cəlb edilməsini təmin edir.
2. İnzibati icraat haqqında ictimai bildiriş, həmçinin, Agentliyin rəsmi veb-səhifəsində (internet saytında) (www.napr.gov.ge), bələdiyyənin rəsmi veb-səhifəsində (internet saytında) (əgər varsa) və görkəmli (gözə çarpan) yerində dərc edilir, hansı ki müvafiq qəsəbədə yaşayan şəxslərə onunla tanış olmaq imkanını verəcək.  
3. Bildirişdə hüququ təsdiq edən sənədlərin və dövlət reyestrində qeydiyyata alınmış məlumatların işlənməsi nəticəsində: maraqlanan şəxslər haqqında, torpaq sahəsinin/sahələrinin yeri barədə müəyyən edilmiş məlumatlar və planlaşdırma işləmlərinin başlama və bitmə tarixləri göstərilir.
4. Sistemli qeydiyyat zamanı kadastr planlaşdırma/ölçmə işləmləri haqqında bildiriş, həmçinin, kadastr planlaşdırma/ölçmə işləmlərinin başlanmasına ən geci 15 təqvim günü qalmış dərc edilir.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Maddə 22. Agentliyin qərar qəbul etmə və şikayət etmə qaydası
Agentliyin qərarı „Dövlət reyestri haqqında“ Gürcüstan Qanunu ilə müəyyən edilmiş qaydada qəbul edilir və şikayət edilir. 
Fəsil VIII
Keçid və yekun müddəalar
Maddə 23. Qanunun qüvvəyə minməsi ilə bağlı keçid müddəalar
1. „Kənd-təsərrüfatı təyinatlı torpaq üzərində mülkiyyət hüququnun ilkin qeydiyyatı ilə bağlı təxirəsalınmaz tədbirlər və Gürcüstan vətəndaşlarına qeydiyyat şəhadətnamələrinin verilməsi haqqında“ Gürcüstan Prezidentinin 1999-cu il 16 may tarixli №327 fərmanı və „Gürcüstan ərazisindəki kənd-təsərrüfatı təyinatlı torpaq sahələrinə dair mülkiyyət hüququnun qeydiyyatı və kadastr məlumatlarının təkmilləşdirilməsi ilə bağlı ayrıca məsələnin tənzimlənməsi haqqında“ Gürcüstan Hökumətinin 28 iyun 2012-ci il tarixli №231 qərarı əsasında tərtib edilmiş və dövlət reyestrində qorunan kadastr məlumatları bu qanunun məqsədləri üçün torpaq sahəsinin yeri haqqında əlavə məlumat kimi istifadə edilə bilər, hansı ki dəqiqləşdirilməyə, dəyişdirilməyə və ya ləğv edilməyə tabedir.
2. Bu qanunun məqsədləri üçün Agentlik „Kənd-təsərrüfatı təyinatlı torpaq üzərində mülkiyyət hüququnun ilkin qeydiyyatı ilə bağlı təxirəsalınmaz tədbirlər və Gürcüstan vətəndaşlarına qeydiyyat şəhadətnamələrinin verilməsi haqqında“ Gürcüstan Prezidentinin 1999-cu il 16 may tarixli №327 fərmanı və „Gürcüstan ərazisindəki kənd-təsərrüfatı təyinatlı torpaq sahələrinə dair mülkiyyət hüququnun qeydiyyatı və kadastr məlumatlarının təkmilləşdirilməsi ilə bağlı ayrıca məsələnin tənzimlənməsi haqqında“ Gürcüstan Hökumətinin 28 iyun 2012-ci il tarixli №231 qərarı əsasında,  qeydiyyata alınmış yanlış və ya bir-birinə uyğun olmayan məlumatları qeydiyyat üçün təqdim edilmiş kadastr məlumatlarının, sənədlərin və/və ya informasiyanın əsasında dəqiqləşdirmək, dəyişdirmək, qüvvədən düşmüş elan etmək və ya batil kimi tanımaq səlahiyyətinə malikdir.
3. 2025-ci il yanvarın 1-dək sistemli qeydiyyat çərçivəsində görüləcək işləmlər (sənədlərin tapılması və sistemləşdirilməsi, əqddə tərəflərin imzalarının təsdiqlənməsi, notariat vasitəçiliyi, torpaq sahəsinə dair mülkiyyət hüququnun tanınması, faktların konstatasiyası) təmənnasız (ödənişsiz) həyata keçirilir və torpaq sahəsinə dair mülkiyyət hüququ/bu hüquqda dəyişiklik ödənişsiz qeydiyyata alınır.
31. Sistemli qeydiyyatın coğrafi bölgəsində yerləşən torpaq sahəsi ilə bağlı sporadik qeydiyyat üçün müəyyən edilmiş qaydada təqdim edilmiş ərizə əsasında torpaq sahəsinə dair mülkiyyət hüququnun Agentlik tərəfindən tanınmasının və qeydiyyat xidmətinin qiyməti (haqqı) Gürcüstan Hökumətinin qərarı ilə müəyyən edilir. Həmin qiymət (haqq) Gürcüstan qanunvericiliyi ilə müəyyən edilmiş, 2021-ci il 8 dekabr tarixində qüvvədə olan Agentlik tərəfindən göstərilən xidmət qiymətinin (haqqının) ən yüksək dərəcəsinin ikiqat məbləğini aşmamalıdır.
4. 2022-ci il yanvarın 1-dək sistemli qeydiyyat çərçivəsində nazirin əmri ilə müəyyən edilmiş coğrafi bölgədə yerləşən daşınmaz əmlaka dair vərəsəlik şəhadətnaməsi ödənişsiz verilir.
5. Sporadik qeydiyyat çərçivəsində görülmüş kadastr planlaşdırma/ölçmə işləmlərini Gürcüstanın İqtisadiyyat və Dayanıqlı İnkişaf nazirinin hüquqi aktı ilə müəyyən edilmiş qaydaya uyğun olaraq ödəmək mümkündür. Sistemli qeydiyyat çərçivəsində nazirin əmri ilə müəyyən edilmiş coğrafi bölgələrdə kadastr planlaşdırma/ölçmə işləmlərini Agentlik təmənnasız həyata keçirir, xüsusi dövlət və ictimai əhəmiyyət kəsb edən layihə çərçivəsində görülmüş kadastr planlaşdırma/ölçmə işləmlərini isə -xüsusi dövlət və ictimai əhəmiyyət kəsb edən layihəni həyata keçirən ödəyir.
6. 2020-ci il yanvarın 1-dən 2023-cü il yanvarın 1-dək sporadik və ya sistemli qeydiyyat çərçivəsində daşınmaz əşyaya dair mülkiyyət hüququnun ilkin qeydiyyatı Gürcüstanın „Sosial yardım haqqında“ Qanunu ilə müəyyən edilmiş ailənin sosial-iqtisadi vəziyyətinin qiymətləndirilməsinə təsir etmir.
7. Sporadik və ya sistemli qeydiyyat çərçivəsində bələdiyyənin orqanına/komissiyaya 2020-ci il yanvarın 1-dək göndərilmiş və qanunla müəyyən edilmiş müddətdə cavablandırılmamış məktubla/vəsatətlə bağlı bu qanunun 4-cü maddəsinin 5-ci bəndində müəyyən edilmiş 3-aylıq müddət 2020-ci il yanvarın 1-dən sayılacaq.
8. Bu maddənin 7-ci bəndində nəzərdə tutulmuş məktuba/vəsatətə baxılarkən müvafiq bələdiyyə və ya komissiya müvafiq dövlət qurumunun səlahiyyətli nümayəndəsini (nümayəndələrini) inzibati icraat çərçivəsində məsləhətləşməyə dəvət etmək səlahiyyətinə malikdir.
9. Sistemli qeydiyyatın başlanmasından 10 iş günü ərzində bələdiyyənin müvafiq orqanı müvafiq  coğrafi bölgədə yerləşən torpaq sahəsi ilə bağlı bələdiyyənin inzibati icraatında olan ərizəni baxılması üçün Agentliyə göndərir, hansının ki barəsində, bu qanunun 41 maddəsinin 11 bəndinə əsasən, bələdiyyənin müvafiq səlahiyyəti sistemli qeydiyyat üçün müəyyən edilmiş müddətlə dayandırılır - əgər həmin ərizə üzrə yekun qərar qəbul edilməyibsə.
Gürcüstanın 22 dekabr 2016-cı il tarixli qanunu №192 - veb-səhifə, 30.12.2016-cı il.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 2 mart 2021-ci il tarixli qanunu №310 – veb-səhifə, 09.03.2021-ci il.
Gürcüstanın 16 dekabr 2021-ci il tarixli qanunu №1168 – veb-səhifə, 27.12.2021-ci il.
Maddə 24. Qanunun qüvvəyə minməsi ilə bağlı qəbul/dərc edilməli qanunun tabeliyində olan normativ aktlar
1. Gürcüstan Hökuməti, bu qanunun dərcindən sonra 30-cu gündən gec olmayaraq, pilot layihənin həyata keçiriləcəyi Gürcüstanın qəsəbələrini (yaşayış məntəqələrini) müəyyən etsin.
2. Gürcüstanın Ədliyyə naziri, bu qanunun dərcindən sonra 45-ci gündən gec olmayaraq, təsdiq etsin:
a) dövlət layihəsi çərçivəsində hüquqların sistemli və sporadik qeydiyyatı, kadastr siyahıyaalmasının nəticələrinin ictimai tanışlıq üçün təqdim edilməsi, onların təkrar yoxlanılması və müvafiq dəyişikliklər edilməsi və vasitəçinin seçilməsi qaydasını;
b) bələdiyyənin nümayəndəsi tərəfindən dövlət layihəsi çərçivəsində həyata keçirilən inzibati icraat üçün zəruri olan sənədlərin formalarını.
3. Gürcüstanın İqtisadiyyat və Dayanıqlı İnkişaf naziri, bu qanunun dərcindən sonra 45-ci gündən gec olmayaraq, dövlət layihəsi çərçivəsində yerinə yetirilən kadastr planlaşdırma/ölçmə işləmlərinin ödəniş qaydasını təsdiq etsin.
4. Müvafiq bələdiyyələrin merləri, bu qanunun dərcindən sonra 45-ci gündən gec olmayaraq, Meriyaların vəzifəli şəxslərini və məmurlarını müəyyən etsinlər, hansılara ki bu qanunla bələdiyyə nümayəndəsinə verilmiş səlahiyyətlər ötürülür.
Gürcüstanın 26 iyul 2017-ci il tarixli qanunu №1253 - veb-səhifə, 29.07.2017-ci il.
Maddə 25. Qanunun qüvvəyə minməsi
1. Bu qanun, bu qanunun birinci–23-cü maddələri istisna olmaqla, dərc edildiyi gündən qüvvəyə minsin.
2. Bu qanunun birinci–23-cü maddələri - dərc edildikdən sonra 45-ci gün qüvvəyə minsin.
3. (çıxarılıb - 11.12.2019, №5500).
Gürcüstanın 28 iyun 2018-ci il tarixli qanunu №2712 - veb-səhifə, 29.06.2018-ci il.
Gürcüstanın 13 dekabr 2018-ci il tarixli qanunu №3965 – veb-səhifə, 25.12.2018-ci il.
Gürcüstanın 11 dekabr 2019-cu il tarixli qanunu №5500 – veb-səhifə, 18.12.2019-cu il.
Gürcüstanın 12 iyun 2019-cu il tarixli qanunu №4807 – veb-səhifə, 18.06.2019-cu il.

